
Адказ  на  гэтае  пытанне 
спрабуе знайсці “Тут і цяпер”.

А. ЛУКАШЭНКА НЕ 
ЛЮБІЦЬ, КАЛІ ЛЕЗУЦЬ У 
ЯГО АСАБІСТАЕ ЖЫЦЦЕ

Аляксандр Лукашэнка 
неяк  шчыра  прызнаўся  жур­
налістам, што ягоная сям’я — 
гэта маці і дзеці. “Больш нікога 
ў мяне няма”,  —  не  жартам 
сказаў кіраўнік дзяржавы.

Лукашэнка эмацыйна кажа, 
што  не  любіць,  калі  лезуць  у 
ягонае  прыватнае  жыццё.  І, 
між іншым, не ён адзіны.

Хопіць  трох  пальцаў,  каб 
пералічыць беларускіх паліты­
каў,  якія  могуць  больш­менш 
шчыра агучыць свае адносіны 
да шлюбу, распавесці пра пер­
шае  альбо  апошняе  каханне. 
Пра  тое,  за  што  апошні  раз 
прасіў  прабачэння  ў  жонкі 
альбо  з­за  чаго  шлюб  аказаў­
ся на мяжы скасавання, альбо 
што адчуваў, калі гуляў у пар­
ку з дзецьмі і жонкай.

Большасць  так  званых 
палітыкаў  увогуле  не  размаў­
ляюць на такія тэмы. І не таму, 
што  няма  чаго  распавесці. 
Многім  здаецца,  што  гэта  не 
так  важна,  як  унутраны  ва­
лавы  прадукт,  крэдыты,  рэй­
тынгі,  зброя  і  іншыя  больш 
сур’ёзныя рэчы. А астатняе — 
дурныя бабскія размовы.

Між  іншым,  такія,  здавала­
ся б, несур’ёзныя і будзённыя 
падрабязнасці  з  асабістага 
жыцця той ці іншай асобы най­
больш запамінаюцца.

“ЭРАТЫЧНАЕ” ІНТЭРВ’Ю 
РАМАНЧУКУ ЎЗГАДВАЮЦЬ 
ДАГЭТУЛЬ

Той  жа  вядомы  беларускі 
эканаміст  Яраслаў Раман-

чук  прызнаўся:  “Даў процьму 
інтэрв’ю і каментарыяў, на-
пісаў сотні не самых горшых 
артыкулаў на эканамічныя 
тэмы, выдаў некалькі кніжак, 
а самым рэзанансным стала 
“эратычнае” інтэрв’ю, дадзе-
нае “Народнай Волі”! Мне яго 
дагэтуль узгадваюць”.

У  Беларусі  няма  прыгожых 
гісторый  пра  першую  лэдзі. 
Як  няма  і  яе  выхадаў  у  свет.  І 
з  цяперашніх  прэтэндэнтаў 
на прэзідэнцкую пасаду толь­
кі  адзінкі  “засвяцілі”  ў  прэсе 
сваіх жонак. “Тут і цяпер” вы­
рашыла пацікавіцца магчымы­
мі першымі лэдзі краіны.

У ДЗМІТРЫЯ УСА ЖОНКА 
ЦЯЖАРНАЯ

Дзмітрый Ус  якраз  з  тых 
палітыкаў,  якія  пытанні  “пра 

асабістае” лічаць другаснымі.
“Мая жонка на сёмым ме-

сяцы — мы чакаем хлопчыка, 
—  распавёў  палітык.  —  Маёй 
жонцы 24 гады, мы жанатыя 
два гады. Яна мае эканамічную 
адукацыю, працавала ў фірме 
маім памочнікам”.

Дарэчы,  гэта  не  першы 
шлюб  Дзмітрыя  Уса.  Ягоная 
першая жонка памерла, застаў­
ся сын, якому цяпер 14 гадоў.

“Мая цяперашняя жонка 
была катэгарычна супраць 
таго, каб я балаціраваўся на 
прэзідэнцкую пасаду,  —  гаво­
рыць Дзмітрый. — Вы пытае-
цеся, ці гатова яна быць пер-
шай лэдзі. Мне падаецца, што 
зараз не гэтае пытанне самае 
галоўнае. 

“ПЕРНІК” ДЛЯ
ЛУКАШЭНКІ

РАЗМЕРКАВАННЕ
ЦІ  ЭМІГРАЦЫЯ

 
КРАМЛЁЎСКІЯ
ГУЛЬНІ

СТАР. 4

ДАМАГЛІСЯ 
АДМЕНЫ ЗНОСУ 

ДАМОЎ 

На агульным сходзе жыха-
роў паселішчаў Перамога і 
Бярозкі, далучаных нядаўна 
да Гомеля, начальнік зя-
мельнай службы гарвыкан-
кама Канстанцін Шэметаў 
паведаміў, што зносу 
прыватных дамоў на адным 
з бакоў вуліцы Цэнтральнай 
не будзе.

Як  паведамлялася,  знос 
планаваўся  ў  сувязі  з  бу­
даўніцтвам  чатырохпалос­
най  аб’язной  дарогі  на  паў­
ночным  усходзе  абласнога 
цэнтра.  Пра  гэта  ўлетку  аб­
вясціў  жыхарам  цяпер  ужо 
былы першы намеснік стар­
шыні гарвыканкама.

30  ліпеня  каля  паўсотні 
жыхароў  пасёлка  Перамога 
на  стыхійным  сходзе  пачалі 
збіраць  подпісы  пад  калек­
тыўным  лістом  да  старшыні 
гарвыканкама Віктара Піліп­
ца.  Была  створана  ініцы­
ятыўная  група,  якая  пашы­
рыла збор подпісаў.

Людзі  перакананы, 
што  знос  дамоў  дзеля  па­
шырэння  аб’язной  дарогі 
парушае  іх  правы,  гаранта­
ваныя  артыкуламі  21,  44  і 
46  Канстытуцыі  Рэспублікі 
Беларусь.  Яны  прапанавалі 
ўладам  звярнуць  увагу  на 
паралельную  вуліцу  Доб­
рушскую,  якая  калісьці  на­
зывалася Шляхам. Акурат яе 
і можна пашыраць без асаб­
лівай  шкоды  для  жыхароў 
Перамогі. 

РАДЫЁ СВАБОДА

 ПАДЗЕЯ

 
МАЛАДЫЯ

ВЫБІРАЮЦЬ…

Заканчэнне на стар. 5

БЕЛАРУСКАЯ ГАЗЕТА

ЛЮБІМЫЯ ЖАНЧЫНЫ 
КАНДЫДАТАЎ У ПРЭЗІДЭНТЫ

 Простыя выбаршчыкі любяць цікавіцца асабістым жыццем 
прэзідэнта

Калі  ў  Беларусі  пасля  19  снежня  будзе  новы  кіраўнік 
дзяржавы,  то  якая  ў  нас  з’явіцца  першая  лэдзі?



2 21.10.10-27.10.10 г.
Апытанне

ВАЛЯНЦІН АКУДОВІЧ, ФІЛОСАФ: “

НЕШТА ЦІКАВАЕ МЫ ТАМ ПАЧУЕМ”.
—  Калі  ствараўся  гэты  народны  сход,  уладзе  відавочна 

не  хапала  легітымнасці.  Вынікі  выбараў  і  рэферэндумаў  не 
прызнаваліся  назіральнікамі.  Апазіцыя,  якая  была  моцнай, 
увесь  час  казала  пра  гэта.  Улады  чынілі  гвалт  у  дачыненні  да 
апазіцыянераў,  і  таму  ўсенародны  сход  быў,  пры  ўсёй  сваёй 
абсурднасці,  такім  прыкрыццём,  арганізаванай  падтрымкай 
пануючай улады першага прэзідэнта. Тады правядзенне гэта­
га мерапрыемства мела пэўную рацыю. Потым, калі ўлада ўз­
мацнілася,  збіраць  яго,  можа,  і  сэнсу  не  было,  але  ў  сітуацыі 
медыявайны  з  Расіяй  роля  народнага  сходу  зноў  выразна 
рацыяналізавалася. Бачна, для чаго ён патрэбен. Нягледзячы 
на  вельмі  жорсткія  і  досыць  сур’ёзныя  ўпіканні  ў  злачынных 
актах, у знікненні палітыкаў, уладзе неабходна прадэманстра­
ваць, што ўсё гэта — паклёп, і народ яе па­ранейшаму любіць і 
падтрымлівае. Тут як быццам Расія апамяталася, і таму не ясна, 
якая  інтрыга  можа  быць  у  гэтага  народнага  сходу.  Але  я  не 
выключаю, што нешта цікавае мы там пачуем. Але, па вялікім 
рахунку,  гэта  штучная  інстытуцыя,  якая  можа  існаваць  толькі 
пры аўтарытарным рэжыме  і якой няма месца ў дэмакратыч­
най сістэме. 

ВАЛЯНЦІНА ЗУБРЫЦКАЯ, ПРАДПРЫМАЛЬНІЦА: 

“АГУЧЫЦЬ “СВЯТУЮ ЛІЧБУ”.
— Гэты “хурал” мае адзіную задачу — стварыць вялікую аў­

дыторыю для таго, каб нешта сказаць. Хаця бы пра “святую ліч­
бу” ў 500 долараў сярэдняга заробку. Цікава: за 70 баксаў у 1996 
годзе можна было купіць больш ці менш, чым за 300 у 2010­м? 
Мо і больш, бо інфляцыя не стала меншай з часоў першага схо­
ду. Чаму суседзі, якія абагналі нас па ўзроўні жыцця, не правод­
зяць  такія  сходы?  Штосьці  я  не  чула  пра  ўсепольскі  народны 
сход  або  пра  ўселітоўскі.  Пакуль  мы  будзем  нечага  чакаць  ад 
гэтых сходаў, да тае пары мы будзем жыць у... Вядома ў чым.

ГЕНАДЗЬ БУРАЎКІН, ПАЭТ: 

“МОЖА, МОЛАДЗІ ГЭТА ЯШЧЭ І ЦІКАВА, А МНЕ КРЫЎД-
НА”:

— Я ад гэтага сходу абсалютна нічога не чакаю, таму што я не 
бачу ў ім аніякага сэнсу, акрамя аднаго — яшчэ раз праспяваць 
асанну і таму кіраўніку, якога мы маем, і той палітыцы, якую ён 
праводзіць. Гэта не мае практычна ніякага значэння для развіц­
ця  краіны,  для  нашай  будучыні.  Гэта  адзін  са  складнікаў  таго, 
што здаўна называецца “хлеба і відовішчаў”. Такі­сякі хлеб, зда­
ецца, мы маем, а наконт відовішчаў мы ўжо даўно вельмі здора­
ва налаўчыліся. І гэта адно з відовішчаў, якое будзе добра адрэ­
пеціравана і шырока пададзена ў СМІ. Там будуць надрывацца 

аб тым, якія мы выдатныя, цудоўныя  і слаўныя. Можа, моладзі 
яшчэ і цікава, а мне проста крыўдна за тое, што мы яшчэ на та­
кое здатныя.

АЛЕСЬ БЯЛЯЦКІ, ПРАВААБАРОНЦА: 

“ГЭТА ДЭКАРАЦЫІ ТЭАТРА АДНАГО АКЦЁРА”.
—  Ён  у  мяне  выклікае  пачуццё  агіды,  таму  што  я  не  люблю 

сходы,  якія  зганяюцца  прымусова  і  не  звязаны  з  рэальнымі 
патрэбамі. Гэтая нелюбоў засталася яшчэ з юнацтва, ад розных 
камсамольскіх  сходаў.  Мы  маем  прыклады  іншых  сходаў.  Дас­
таткова ўзгадаць Усебеларускі сход 1917 года ці нават апошнія 
Кангрэсы  дэмакратычных  сіл.  Але  там  быў  механізм  адбору, 
былі нейкія квоты, прадстаўнічасць, шырокі спектр грамадскіх 
арганізацый. А тое, што ладзяць цяпер, патыхае сходамі сталінс­
кіх часоў. Таму ніякіх спадзяванняў няма. Гэта дэкарацыі тэатра 
аднаго акцёра. 

УЛАДЗІМІР НЯКЛЯЕЎ, ПАЭТ, ПАЛІТЫК: 

“МОЖА, ДАЧАКАЕМСЯ АДМЕНЫ  
СМЯРОТНАГА ПАКАРАННЯ”.

— Народны сход павінен засведчыць усенародную падтрым­
ку генеральнай лініі правадыра. Толькі дзеля гэтага ён і збіраец­
ца. Але хочацца, каб не толькі  гэта было на народным сходзе, 
каб хоць прагучала, абазначылася рэальная сітуацыя ў краіне, 
каб пра яе было сказана. Я хачу патрапіць на гэты нелігітымны 
сход легітымным дэлегатам. Ёсць рэальная палітыка, і трэба вы­
карыстоўваць усе яе магчымасці. Ці будзе там нешта новае? Я 
думаю, адзінае ноў­хаў, якое нас можа чакаць, — гэта нешта звя­
занае з адменай смяротнага пакарання ў Беларусі. У святле тых 
крокаў, якія Еўразвяз сёння робіць у гэтым кірунку, тых месід­
жаў, якія сюды пасылаюцца, я не выключаю, што будуць крокі 
насустрач жаданню Еўропы. А большага я нават не магу ўявіць.

ПЁТР ФЯКЛЕНКА, НАСТАЎНІК (ЧЭРВЕНЬ): 

“ВЫКАНАННЯ ЧАРГОВЫХ АБЯЦАННЯЎ”.
— Я чакаю таго, што мне  і маім калегам у чарговы раз ска­

жуць: ваш сацыяльны і матэрыяльны статус будзе паляпшацца. 
Трэба шчыра сказаць, што гэтыя абяцанні дзеючая ўлада пакуль 
стрымлівае”.

Дэлегатамі чацвёртага Усебеларускага народнага схо-
ду ад Мінска стануць 400 чалавек. Аб гэтым карэспандэн-
ту БелТА паведаміў начальнік галоўнага ўпраўлення ідэа-
лагічнай работы Мінгарвыканкама Сяргей Хільман.

Як паведамлялася БелТА раней, чацвёрты Усебела-
рускі сход пройдзе ў Мінску 6–7 снежня. Сход склікаецца 
з мэтай рэалізацыі канстытуцыйнага права грамадзян 
удзельнічаць у абмеркаванні пытанняў дзяржаўнага і 
грамадскага жыцця. У сходзе прымуць ўдзел 2,5 тыс. ча-
лавек.

 АФІЦЫЙНА

ЧАГО ВЫ ЧАКАЕЦЕ АД 
УСЕБЕЛАРУСКАГА НАРОДНАГА СХОДУ?

Няўжо чацверты ўсебеларускі сход пройдзе абсалютна гэ-
так жа, як і трэці?



321.10.10-27.10.10 г.
Тэма нумара

20 кастрычніка споўніла-
ся 6 гадоў з дня забойства 
беларускай журналісткі 
Веранікі Чаркасавай.

Папярэдняе  расследаван­
не  па  гэтай  справе  прыпы­
нена,  і  19  кастрычніка  гэта 
пацвердзіў  прэс­службе  БАЖ 
старшы памочнік пракурора г. 
Мінска Сяргей Балашаў.

Па яго словах, аперытаўна­
вышуковая  работа  па  справе 
па­ранейшаму  вядзецца,  але 
«нічога  станоўчага  ў  плане 
раскрыцця  гэтага  злачынс­
тва»  следства  паведаміць  не 
можа.  Расследаванне  не  ад­
наўлялася з лютага 2007 года, 
а  прыпынена  было  «ў  сувязі 
з  невысвятленнем  асоб,  якія 
падлягаюць  прыцягненню  да 
адказнасці  ў  якасці  абвінава­
чаных».

«Мы так і не атрымалі 
адказу на пытанне аб тым, 
хто пазбавіў нас адзінай дач-
кі, а цяпер яшчэ і згубілі адзі-
нага ўнука. З першага ж дня 
пасля забойства Веранікі на 
яе 15-гадовага сына Антона 
спрабавалі “павесіць” гэтае 
злачынства. З-за пастаянна-
га ціску і правакацый ён вы-
мушаны быў з’ехаць з краіны. 

Так што, можна сказаць, рас-
правіліся не толькі з Верані-
кай. Расправіліся з усёй нашай 
сям’ёй», — кажа маці Веранікі 
Дзіяна Чаркасава.

«Сёння, праз 6 гадоў пасля 
забойства, яшчэ больш віда-
вочна, што прычынай гібелі 
Веранікі стала перастрахоўка 
пэўных асоб, якія баяліся ўцечкі 
небяспечнай для іх інфарма-
цыі»,  —  лічыць  айчым  жур­
налісткі Уладзімір Мялешка.

Гэтую версію, нагадаем, ад­
ным з першых выказаў калега 
журналісткі  Сяргей  Сацук  у 

сваім  расследаванні  «Страх 
как  достаточное  основание, 
или  Кто  расправился  с  Веро­
никой Черкасовой»:

«…У апошніх кантактах 
Нікі, у тым ліку зафіксаваных 
тэлефонам, ёсць нітачка, 
якая можа праліць святло 
на гэтае забойства. Гаворка 
ідзе пра кантакт з адным з 
супрацоўнікаў “Інфабанка”, 
пра чалавека, які непасрэдна 
займаўся фінансавым бокам 
іракскіх кантрактаў. Ніка 
пазнаёмілася з ім два гады 
таму  (за  2  гады  да  забойс­

тва  —  заўв.  рэд.)  пасля серыі 
скандалаў, калі ў прэсе пачалі 
з’яўляцца паведамленні пра 
тое, што “Інфабанк” нібыта 
мае дачыненне да адмывання 
сродкаў ад продажу зброі Іра-
ку. Каб спыніць чуткі, кіраўніц-
тва банка вырашыла зладзіць 
для беларускіх журналістаў 
паездку ў гэтую краіну і на 
месцы паказаць, чым там 
займаецца банк. У складзе дэ-
легацыі былі Ніка і той самы 
супрацоўнік банка. На працягу 
двух гадоў пасля паездкі паміж 
імі, па словах бацькоў, не было 
абсалютна ніякіх кантактаў, 
і толькі за некалькі месяцаў да 
трагічных падзей яны раптам 
пачалі сустракацца. Незадоў-
га да смерці Вераніка такса-
ма нечакана пачала збіраць 
інфармацыю пра “Інфабанк”, 
якая з’яўлялася раней у прэсе.

Вось мы і падабраліся да 
таго, з чаго пачалі, — да стра-
ху. Невядома, планавала Ніка 
якую-небудзь публікацыю пра 
гандаль зброяй ці не, але цал-
кам верагодна, што яе цесныя 
кантакты з супрацоўнікам 
“Інфабанка” і збор матэрыялу 
маглі кагосьці напужаць. Не 
банкіраў, канечне ж,  а больш 
значных асоб. А страх, у сваю 
чаргу, спараджае агрэсію».

20  кастрычніка  сваякі  і  ка­
легі Веранікі Чаркасавай наве­
далі яе магілу на Каладзішчан­
скіх могілках.

ПРЭС-СЛУЖБА  
ГА "БЕЛАРУСКАЯ АСАЦЫ-

ЯЦЫЯ ЖУРНАЛІСТАЎ" 

Рэпарцёр Літоўскага тэлеба-
чання Вікінтас Пагачаўскас 
прысутнічаў на сустрэчы 
беларускага і літоўскага 
кіраўнікоў дзяржавы ў 
Мінску. Мы папрасілі яго 
падзяліцца сваімі ўражаннямі 
ад візіту.

«Асноўнай  прычынай 
для  візіту  стала  падпісан­
не  дамовы  аб  спрошчаным 
пераходзе  мяжы  жахарамі 
прыгранічча.  Ну  і  гэта  наго­
да  пагаварыць  пра  астатнія 
праблемы,  што  склаліся  між 
дзяржавамі.

Я не першы раз у Беларусі, 
не  першы  раз  сутыкаўся  з 
Аляксандрам  Лукашэнкам, 
таму  нічога  новага  ў  ягоных 
паводзінах  я  не  заўважыў.  Ён 
быў  досыць  умераны,  ніякіх 
гучных  заяваў  не  рабіў.  Тут 
мяне  хутчэй  здзівілі  паводзі­
ны прэзідэнта літоўскага.

Грыбаўскайце рэагавала на 
кожную  фразу  Лукашэнкі.  Не 
імкнулася прамаўчаць некато­
рыя пытанні. Я пабачыў цвёр­
дага  лідара,  які  адстойвае  на­
цыянальныя інтарэсы. Думаю, 
што  і  Лукашэнка  пабачыў  у 
прэзідэнце Літвы годнага спа­
рынг  партнёра,  калі  хочаце, 
нават апанента. Яна паводзіла 
сябе  таксама  як  Лукашэнка. 
Гэта для мяне было самым мо­
цным уражаннем. 

Дарэчы, сам Лукашэнка ідэ­
нтыфікаваў  мяне  па  выглядзе 
як расейца ці беларуса.

У  Літве  было  шмат  размо­
ваў  адносна  таго,  што  гэты 
візіт  напярэдадні  выбараў 

можа  трактавацца  як  пад­
трымка Лукашэнкі. Мне ж зда­
ецца, што яна прыехала тады, 
калі атрымала запрашэнне.

Што  датычыць  сустрэчы 
з  апазіцыяй,  то  вядома,  што 
першапачаткова яна не плана­

валася. Магчыма, яе ўключылі 
пасля.  І  можа  якраз  таму,  каб 
суцішыць  дакоры,  што  Гры­
баўскайце  прыехала  падтры­
маць Лукашэнку».

ЗМІЦЕР ПАНКАВЕЦ, 
NN.BY 

“ГРЫБАЎСКАЙЦЕ ПАВОДЗІЛА 
  СЯБЕ ТАК, ЯК ЛУКАШЭНКА”

Як паведаміла Даля Грыбаўскайце, у ходзе пера-
моў Аляксандр Лукашэнка паабяцаў ёй, што будуць за-
рэгістраваныя ўсе кандыдаты, і што на выбарах будуць 
прысутнічаць назіральнікі.

«Пасля выбараў мы спадзяемся, што Беларусь стане 
больш адкрытай і будзе абараняць правы чалавека. Лі-
тва, як і Еўрасаюз, з надзеяй глядзіць на Беларусь і новыя 
выбары. Еўропа гатова прызнаць адкрытасць выбараў, 
калі вы зможаце гэта прадэманстраваць», — сказала 
прэзідэнт Літвы.

 ДАРЭЧЫ

Д.ЧАРКАСАВА: «РАСПРАВІЛІСЯ  
НЕ ТОЛЬКІ З ВЕРАНІКАЙ…»

Ні грамадскасць, ні родныя з блізкімі дагэтуль не ведаюць, 
хто і за што забіў Вераніку Чаркасаву

Парадоксы жыцця

Крэмль здалёк дэманс-
труе Лукашэнку пернік, 
адначасова трымаючы 
навідавоку бізун. Так 
можна ацаніць апошнія 
падзеі на беларуска-
расійскім фронце.

Кіраўнік  адміністрацыі 
прэзідэнта РФ Сяргей Нарыш­
кін  запрасіў  на  адмысловую 
прэсавую  канферэнцыю  бе­
ларускіх  журналістаў  —  як  з 
дзяржаўных,  так  і  з  незалеж­
ных  СМІ.  Высокапастаўлены 
чыноўнік  быў  вельмі  стрыма­
ны ў выказваннях. Аднак тыя, 
хто хацеў стварыць уражанне 
аб  тым,  што  Крэмль  нібыта 
паставіў  крыж  на  Лукашэн­
ку,  выцягнулі  з  размовы,  што 
доўжылася  больш  за  гадзіну, 
пэўную  колькасць  цытат  на 
сваю карысць.

У выніку, пасля прачытання 
некаторых  артыкулаў,  ства­
раецца  наступнае  ўражанне: 
нібыта  Дзмітрый  Мядзведзеў 
ужо  рыхтуецца  напрыканцы 
года  паціснуць  руку  іншаму 
прэзідэнту  Беларусі.  Аднак 
гэта  своеасаблівы  “падман 
зроку”.  Насамрэч  Нарышкін 
досыць  празрыста  намякнуў, 
што  расійскае  кіраўніцтва 
не  бачыць  сярод  беларускіх 
апазіцыйных палітыкаў патэн­
цыяльных  партнёраў  і  гатова 
дараваць Лукашэнку папярэд­
нія выбрыкі, калі ён папросіць 
прабачэння  і  пачне  выконва­
ць раней дадзеныя абяцанкі.

Ведаючы  фармальна  найб­
ліжэйшага хаўрусніка, Масква 
не  надта  спадзяецца  на  тое, 
што  ён  стане  на  “шлях  вы­
праўлення”.  Таму  Лукашэнку 
адначасова  заахвочваюць  і 
палохаюць.

З аднаго боку, па­ранейша­
му  сцвярджаецца,  што  Бела­
русь можа атрымліваць нафту 
цалкам без мытнай пошліны ў 
тым выпадку, калі падпіша і ра­
тыфікуе ўсе пагадненні па Ад­
зінай  эканамічнай  прасторы. 
Гэта  чарговы  раз  засведчыў 
прэм’ер­міністр  РФ  Уладзімір 
Пуцін  падчас  пасяджэння  са­
юзнага Савета Міністраў. Кошт 
пытання,  паводле  апошніх 

падлікаў расійскага боку, скла­
дае каля 4 мільярдаў долараў. 
Агромністы пернік!

Але  ж  па  газе  Масква  па­
куль  стаіць  непахісна.  Згодна 
з  яе  цяперашняй  пазіцыяй, 
у  2011­м  кошт  гэтага  энер­
ганосьбіту  для  Беларусі  па­
высіцца  да  220  долараў  за 
кубаметр.  Хаця,  верагодна,  у 
выпадку,  калі  Лукашэнка  буд­
зе  паводзіць  сябе  ідэальна, 
не  выключаны  варыянты  са 
зніжкамі.

Калі  ж  далейшыя  ўчынкі 
беларускага  кіраўніка  выклі­
каюць  у  Крамля  раздражнен­
не,  то  магчымасці  для  ўзмац­
нення  ціску  яшчэ  застаюцца. 

У  прыватнасці,  Пуцін  назваў 
“падарункам”  тое,  што  газ, 
які  пастаўляецца  ў  Беларусь, 
не  абкладаецца  экспартнай 
пошлінай.  А  “падарункі”,  як 
вядома,  атрымліваюць  толькі 
“добрыя хлопчыкі”...

Назіральнікі звярнулі ўвагу 
яшчэ на адну акалічнасць. Гэ­
тым  разам  пасяджэнне  саюз­
нага Савета Міністраў прайш­
ло  без  спрэчак  і  ў  рэкордна 
кароткія тэрміны: 20 пытанняў 
былі вырашаны за 30 хвілін!

“Мірнае  заканчэнне  пят­
нічнага  пасяджэння  можна 
трактаваць як сігнал расійскіх 
улад аб тым, што ў адсутнасці 
Лукашэнкі  Расія  і  Беларусь 
цалкам  здольны  дамовіцца, 
— адзначае маскоўскі паліто­
лаг Міхаіл Вінаградаў у газеце 
“Ведомости”.  —  Усе  ж  дамоў­
ленасці  дасягнуты  на  ўзроўні 
прэм’ер­міністраў”.

Цяпер  Масква  насцярожа­
на  чакае  наступных  крокаў 
Мінска.  Чыноўнік  расійскага 
ўрадапрызнаўся  “Ведомос­
тям”:  “Ёсць  адчуванне,  што  1 
студзеня 2011 года перажыць 
будзе нялёгка”.

Сапраўды,  навіна  пра  чар­
говае  павышэнне  коштаў  на 
газ здольная выклікаць новую 
хвалю абурэння ў Аляксандра 
Лукашэнкі. І тады замест пры­
мірэння  цалкам  верагоднае 
абвастрэнне беларуска­расій­
скіх  адносін.  Досвед  таго,  як 
узімку  то  адзін  бок,  то  другі 
перакрываў  газавую  трубу, 
ужо ёсць...

ВАЛЯНЦІН СЫЧ

Кандыдат у прэзідэнты ад 
Партыі БНФ Рыгор Кастусёў 
прапаноўвае ажыццявіць 
нацыяналізацыю «Белтранс-
газа». На бягучы момант 
палова акцый ААТ «Белтранс-
газ» належыць Беларусі, 
другая палова знаходзіцца 
ва ўласнасці расійскага ЗАТ 
«Газпрам». 

«Тая  частка  народнай  гас­
падаркі,  якая  насуперак  на­
цыянальным  інтарэсам  была 
аддадзена Маскве ў абмен на 
палітычную  падтрымку  дзею­
чага  рэжыму,  будзе  вернута 
беларускаму  народу.  Гэта  ў 
першую чаргу тычыцца акцый 
«Белтрансгаза», перадача якіх 
Расіі  пагражае  эканамічным 
перспектывам  краіны»  —  за­
явіў Рыгор Кастусёў.

Палітык  адзначыў,  што 

стварэнне і ўмацаванне дыкта­
туры ў Беларусі было б немаг­
чыма без фінансавай дапамогі 
з усходу: «Акцыянаванне і пе­
радача ва ўласнасць расіянам 
«Белтрансгаза»  была  крокам, 
неабходным  для  выжывання 
беларускага  аўтарытарызму, 
але неспрыяльным для экана­
мічных  інтарэсаў  большасці 
грамадзян».

Рыгор  Кастусёў  патлума­
чыў,  чаму  ён  лічыць  нацы­
яналізацыю  «Белтрансгаза» 
адной  з  прыярытэтных  задач: 
«Беларусь  знаходзіцца  ў  сфе­
ры  ўплыву  расійскіх  энерге­
тычных манаполій”. 

Так што фактычна наша га­
затранспартная сістэма цяпер 
знаходзіцца ў руках замежна­
га ўрада. Прычым таго самага, 
які  неаднаразова  распачынаў 

«газавыя войны» супраць сваіх 
суседзяў. У хуткім часе ўступя­
ць  у  дзеянне  некалькі  іншых 
сістэм,  праз  якія  Расія  пачне 
пастаўляць  энерганосьбіты  ў 
Еўропу — “Паўночны” і “Паўд­
нёвы”  патокі  для  газу,  БТС­2 
для  нафты.  У  гэтай  новай  ге­
аэканамічнай сітуацыі Крэмль 
будзе  мець  больш  магчымас­
цей  свабодна  маніпуліраваць 
пастаўкамі  энерганосьбітаў, 
што  створыць  магчымасці 
для ціску на Беларусь праз ад­
ключэнні  паставак».  Кастусёў 
мяркуе,  што  трэба  тэрмінова 
наладжваць  супрацоўніцтва 
з іншымі краінамі рэгіёна дзе­
ля  развіцця  альтэрнатыўных 
маршрутаў  паставак  нафты,  а 
таксама  браць  пад  кантроль 
стратэгічныя элементы бяспе­
кі на сваёй уласнай тэрыторыі.

З  адзначанага  Рыгор  Кас­
тусёў  робіць  выснову:  «Аль­
тэрнатывы  нацыяналізацыі 
«Белтрансгаза»  няма  —  гэта 
ёсць  неабходная  ўмова  заха­
вання  нашай  гаспадарчай  і 
палітычнай незалежнасці». 

Пры  гэтым  кандыдат  ад 
партыі  БНФ  заўважыў,  што 
нацыяналізацыя  стратэгічна 
важных  для  Беларусі  прад­
прыемстваў  не  закране  ін­
тарэсаў ніводнага добрасум­
леннага інвестара, у тым ліку 
прадпрыемстваў  з  расійскім 
прыватным  капіталам.  «На­
цыяналізацыі  павінны  пад­
лягаць  тыя  прадпрыемствы, 
ад  існавання  якіх  залежаць 
фінансава­гаспадарчая  бяс­
пека  і  ўстойлівасць  нашай 
дзяржавы.

NN.BY 

НАЦЫЯНАЛІЗАВАЦЬ «БЕЛТРАНСГАЗ»

ВАЙНА ЦІ МІР?

Такі падманлівы расійскі “пернік”

Важна, каб у краіне адбыліся 
сапраўдныя выбары, каб было 
дэмакратычнае грамадства, 
каб дэпутатаў і губерната-
раў не прызначалі, а выбіралі; 
каб урачы і настаўнікі ставілі 
сваі подпісы за таго ці іншага 
кандыдата не пад прымусам, 
а добраахвотна. Трэба, каб 
звалілася старая сістэма, а 
ўжо потым можна будзе га-
варыць пра першую лэдзі і ўсё 
такое. Гэта такое чыста жа-
ноцкае пытанне, мне падаец-
ца, — пра першую лэдзі…”.

ВІКТАРА ЦЯРЭШЧАНКУ 
ЖОНКА ВЫГНАЛА З 
ЛОЖКА

Адбылося  гэта  тады,  калі 
яна даведалася, што ён збіра­
ецца пайсці ў прэзідэнты.

— Калі напрыканцы жніў-
ня я паведаміў сваёй каханай, 
што прыняў намер балаціра-
вацца на прэзідэнцкую пасаду, 
то стаў спаць на канапе,  — 
гаворыць Віктар Іванавіч.

— Прашу прабачэння за 
інтымнае пытанне: а зараз 
дзе спіцё?

— Зараз ужо зноў на ложак 
перабраўся.  Але  дні  два­тры 
давялося быць, так бы мовіць, 
у вымушанай эміграцыі. А ця­
пер  жонка  —  мой  актыўны 
прыхільнік і памочнік.

У  мяне  вельмі  разумная 
другая палавінка. Па адукацыі 
яна  інжынер­будаўнік  і  эка­
наміст.  Яна  кладзецца  спаць 
пазней за мяне, а падымаецца 
рана. Я яшчэ толькі расплюш­
чу  вочу  і  пагалюся,  а  яна  ўжо 
і снеданне прыгатавала, і пош­
ту  электронную  прачытала, 
сайты асноўныя прагледзела і 
за кубкам гарбаты ўжо інфар­
муе мяне аб усім.

Віктар Цярэшчанка  кажа, 
што ён не з тых мужчын, якімі 
кіруюць жонкі.

— Я за роўныя правы мужа 
і  жонкі.  За  тое,  каб  рашэнні 
прымаліся  разам.  Я  ні  ў  якім 
разе  не  выступаю  за  тое, 
што  жанчына  павінна  сяд­
зець  дома,  займацца  кухняй  і 
дзецьмі.

Між  іншым,  Віктар  Іванавіч 
жанаты  ў  другі  раз,  і  яго  пер­
шая жонка ўваходзіць у склад 
яго  ініцыятыўнай  групы. 
Дарэчы, разам з першай цеш­
чай.

— З другой жонкай мы ра­
зам  ужо  больш  за  10  гадоў, 

—  не  ўтойвае  падрабязнас­
цей  асабістага  жыцця  Цярэш­
чанка.  —  Яна  была  маёй  сту­
дэнткай.  Старэйшай  дачцэ 
ад  першага  шлюбу  39  гадоў, 
яна  юрыст  і  эканаміст,  жыве 
ў  Сухараве,  працуе  на  кіру­
ючай  пасадзе  ў  прыватнай 
фірме. Другой дачцэ 25 гадоў, 
а  самай  малодшай  —  9,  яна 
вучаніца  чацвёртага  класа.  З 
першай  жонкай  мы  сябруем. 
Яна  ўваходзіць  у  склад  маёй 
ініцыятыўнай  групы  (цешчы, 
дарэчы,  таксама  —  і  першая, 
і другая). Збіраюць подпісы за 
мяне. Вы ж бачыце, я не дыкта­
тар,  нармальны  хлопец.  І  мая 
сямейная  гісторыя  —  добры 
таму прыклад. Але гэта не зна­
чыць, што калі стану прэзідэн­
там краіны, то ў Беларусі буду­
ць  дзве  першыя  лэдзі.  Адну  я 
дакладна гарантую…

ТРЫ ЖАНЧЫНЫ  
УЛАДЗІМІРА НЯКЛЯЕВА

Праз  жыццё  Уладзіміра 
Някляева  прайшлі  тры  жан­
чыны,  якіх  ён  кахаў.  “Астат-
нія “хаджэнні” — хутчэй, пе-
рабольшанні ды байкі”,  —  так 
напісаў  сам  Някляеў  у  сваім 
інтэрнэт­дзённіку.

“З Людмілай ажаніліся, калі 
мне было 19, а ёй — 25,  —  не 
ўтойвае  інтымных  падрабяз­
насцей  Уладзімір  Пракопавіч. 
—  Пражылі разам 35 гадоў. 
Дасталася мне першая жонка 
з дачкой Ілонай. Няпроста Іло-
на зрабілася маёй дачкой, але 
ўсё ж такі стала ёю. Малады 
быў, дурны, гармоны ў галаву 

білі. Усё ж, што рабіла Люд-
міла, было з любоўю да мяне. 
І ўрэшце я зразумеў, што яе з 
маленькай Ілонай мне сам Бог 
паслаў. Пасля нарадзілася Ева. 
Доўга Еву чакалі, і стала яна 
сапраўдным цудам, падарун-
кам, які зрабіла мне Людміла”.

Была  ў  жыцці  Някляева  і 
жанчына­сон.  Завуць  яе  На-
талля.

“Яна сапраўды была сном, бо 
толькі ў сне мы лятаем, а з На-
талляй я лятаў,  —  гаворыць 
Някляеў.  —  Прыгожая, інтэлі-
гентная, разумная. Магчыма, 
занадта разумная. І свабоды ў 
ёй было зашмат... Нават для 
мяне. Наталля была ў маім 
жыцці моцным, палкім моман-
там, за што я ёй і ўдзячны”.

Цяпер  лаўрэат  Дзярж­
прэміі да кахання ставіцца не 
так, як у маладосці.

“У маладосці быў упэўнены, 
што пасля трыццаці пра ка-
ханне можна проста забыцца, 
а цяпер, калі маю ці не ўдвая 
больш гадоў, аказалася, што 
не, — гаворыць праўду Някля­
еў. — Цяпер перакананы, што 
менавіта ў гэтым узросце, 
калі Бог дасць табе пакаха-
ць, ты і зразумееш, што та-
кое каханне ў найглыбейшым 
сэнсе. Тое каханне, пра якое 
здымаюць фільмы і складаю-
ць легенды. У маладосці гэта 
жарсць, палавыя органы... 
Ад самога пачуцця праз тое 
амаль нічога і не застаецца, 
яно згарае ў выбухах тэс-
тастэрону і бунце гармо-
наў. Вольга маладзейшая за 
маю старэйшую дачку Ілону і 

старэйшая за малодшую Еву. 
Знайшліся мы з ёй у супольным 
лёсе па адчуванні свята.

Калі працаваў у рэдакцыі 
часопіса «Крыніца», заўжды 
імкнуўся зрабіць свята. Новы 
год, напрыклад, адзначыць. 
Сам мітусіўся, падарункі для 
ўсіх шукаў, прывозіў... Але не 
ўсе супрацоўнікі падтрым-
лівалі маё імкненне. А яна — 
тады зусім яшчэ дзяўчынка, 
толькі пасля ўніверсітэта 
— падтрымала. І нават сама 
аднойчы прыйшла і прапана-
вала: “Уладзімір Пракопавіч, 
можа, мы ёлачку ў рэдакцыі 
паставім?” І я зразумеў, што 
з’явіўся чалавек, згодны  разд-
зяліць са мной свята. А потым 
ужо было позна разважаць”.

Кажуць,  што  маладая  жон­
ка кантралюе ледзь ці не кож­
ны крок Някляева.  І ўжо існуе 
меркаванне  аб  тым,  што  калі 
зоркі раптам сыдуцца і Някля­
еў стане першай асобай Бела­
русі, то кіраваіць і ім, і краінай 
будзе не ён, а Вольга.

— Мая маладая жонка мае 
права  толькі  кахаць  мяне,  — 
рашуча  адказаў  на  заўвагу 
Някляеў. — Больш ніякіх пра­
воў яна не мае.

— Калі я гэта надрукую, 
то вы станеце ахвярай не 
толькі феміністак, але і пра-
ваабаронцаў…

— Я хацеў сказаць, што пра­
ва мяне кахаць дае маёй жон­
цы  і  ўсе  астатнія  правы.  Але 
толькі  нада  мной.  Ніякіх  ра­
шэнняў, звязаных з палітыкай 
і маёй палітычнай дзейнасцю, 
яна  не  прымае.  І  прымаць  не 
будзе.  Нават  журналісты,  якія 
хацелі  яе  вывесці  на  поле 
публічнасці, у адзін голас ска­
жуць, якіх высілкаў каштавала 
хоць  бы  нейкае  слова  ад  яе 
займець,  бо  яна  катэгарычна 
супраць  публічнасці.  Вольга 
лічыць  недапушчальным  ра­
біць прыватнае жыццё публіч­
ным.  Для  яе  гэта  непрымаль­
на.  Але  можна  сказаць,  што 
яна змірылася з маім статусам 
палітыка. Прыняла гэта як не­
пазбежнасць,  бо  вельмі  мяне 
кахае…

МАРЫНА МІТ.
Працяг тэмы – у наступ-

ным нумары.

Закуліссе
Заканчэнне.   
Пачатак на стар. 5 ЛЮБІМЫЯ ЖАНЧЫНЫ 

КАНДЫДАТАЎ У ПРЭЗІДЭНТЫ

Ці такімі будуць адносіны першага чалавека ў краіне і яго “па-
лавінкі” пасля прэзідэнцкіх выбараў?

Сёння  вядомыя  грамадс­
кія  дзеячы  дзеляцца  сваімі 
меркаваннямі  адносна  стану 
адносінаў  паміж  недзяржаў­
нымі арганізацыямі Беларусі  і 
ўладамі.

Кіраўнік  аб’яднання  “Эка­
дом”  і  ініцыятывы  “Зялёная 
сетка”  Ірына Сухій  адзначае, 
што  апошнім  часам  адзнача­
ецца  станоўчая  дынаміка  ў  іх 
адносінах з дзяржавай.

“Экалагічныя  няўрадавыя 
арганізацыі  пачалі  запраша­
ць  да  ўдзелу  ў  працэсах,  якія 
ўплываюць  на  прыняцце 
стратэгічных  рашэнняў.  Да 
прыкладу,  гэта  распрацоўка 
“Асноўных  кірункаў  палітыкі 
Рэспублікі  Беларусь  у  галіне 
аховы  навакольнага  асярод­
дзя  на  перыяд  да  2025  года". 
На  жаль,  наша  ўзаемадзеян­
не  распаўсюджваецца  толькі 
на  профільнае  міністэрства. 
Наступным  крокам  павінна 
стаць  наладжванне  стасункаў 
з  міністэрствамі  энергетыкі, 
прамысловасці  і  органамі 
мясцовага  кіравання,  удзел 
у  прыняцці  рашэнняў  і  гэтых 
дзяржаўных  органаў”,  —  ад­
значае эксперт­эколаг.

А  вось  спікер  Форуму  гра­
мадзянскай супольнасці лідар 
незарэгістраванай  Асамблеі 
НДА Сяргей Мацкевіч сцвяр­
джае,  што,  нягледзячы  на  іх 
шматлікія  высілкі,  паўнавар­
тасны кантакт з прадстаўніка­
мі  ўлады  наладзіць  пакуль  не 
ўдаецца.

“Не  буду  ў  чарговы  раз 
апісваць  цяжкасці  рэгістра­
цыі  грамадскіх  аб'яднанняў  і 
сумнавядомы  артыкул  193.1 
Крымінальнага  кодэкса.  Ад­
значу  толькі,  што  нашы  рэка­
мендацыі,  прапановы  і  веды 
ім  не  патрэбны.  Грамадскія 
арганізацыі  не  разглядаюцца 
як  партнёры,  і  пакуль  мы  ма­

рым  хаця  б  аб  нейтральным 
стаўленні  дзяржавы  да  нас”, 
— кажа Мацкевіч.

У  якасці  прыкладу  ён  рас­
павёў  аб  тым,  што  Беларусь 
з'яўляецца  адзінай  краінай, 
якая на сустрэчах па Усходнім 
партнёрстве  афіцыйна  заяў­
ляе,  што  “не  бачыць  ніякай 
карысці  ад  дзейнасці  грамад­
скіх  арганізацый  і  адмаўляе 
ім у праве адкрыта выказваць 
сваё меркаванне”.

На  думку  Міраслава Ко-
басы,  кіраўніка  аднаго  з  най­
старэйшых  і  найаўтарытэт­
нейшых  у  Беларусі  Фонду  імя 
Льва  Сапегі,  у  сферы  развіц­
ця  мясцовага  самакіравання 
нейкага  прагрэсу  ў  дыялогу 
грамадзянскай  супольнасці  з 
дзяржаўным  органамі  не  на­
зіраецца.

“Дзяржава  раўніва  ставіц­
ца  да  спроб  будаваць  суп­
рацоўніцтва  ў  гэтай  сфе­
ры  з  боку  такіх  грамадскіх 
арганізацый,  як  наша.  Да  лю­
бой крытыкі стаўленне наогул 
неадэкватнае.  Заміж  таго,  каб 
разабрацца ў сітуацыі, імгнен­
на робяцца крокі па спыненні 
камунікацыі.  Шматлікім  дэ­
путатам  мясцовых  Саветаў 
наўпростым  ці  ўскосным  чы­
нам  забараняюць  удзельніча­
ць у нашых мерапрыемствах”, 
—  распавядае  найлепшы  ў 
краіне  эксперт  па  мясцовым 
самакіраванні. 

Тым не менш Міраслаў Ко­
баса  падкрэслівае,  што  яны 
жадаюць  супрацоўнічаць 
з  уладамі  па  мясцовым  са­
макіраванні  і  зацікаўлены  ў 
“стварэнні агульных камуніка­
тыўных  пляцовак”.  Па  словах 
спецыяліста,  праграма  Усход­
няе партнёрства адкрыла для 
гэтага  “немалыя  магчымасці”. 
Трэба  толькі  мець  жаданне 
даць ім рады. 

Заснавальнік  асветнай 
установы  “Цэнтр  прававой 
трансфармацыі”  Алена Тан-
качова  характарызуе  супра­
цу  грамадскасці  і  дзяржавы 
ў  сферы  правоў  чалавека  як 
“слабую і неэфектыўную”.

“Ні на адно з важных пастаў­
леных  пытанняў  —  смярот­
нае  пакаранне,  маніторынг 
захавання  правоў  чалавека 
ў  закрытых  установах  (ме­
дыцынскіх,  пенітэцыярных), 
свабода  асацыяцый,  сходаў, 
СМІ  —  цягам  дзесяці  год  мы 
не атрымалі адказу. Забарона 
на прафесію, умяшанне ў ака­
дэмічныя  свабоды,  пераслед 
за  іншадумства  —  усё  гэта 
відавочныя  з'явы  сучаснай 
Беларусі  і  вынік  дзяржаўнай 

палітыкі”,  —  сведчыць  права­
абаронца.

Алена  Танкачова  распавя­
дае,  як  на  працягу  2010  года 
яны двойчы спрабавалі дамаг­
чыся права ўдзельнічаць (хай і 
з дарадчым голасам) у складзе 
працоўных  груп  па  распра­
цоўцы  законапраектаў  "Аб 
альтэрнатыўнай  грамадзянс­
кай службе" і "Аб некамерцый­
ных  арганізацыях".  Аднак  усе 
спробы  далучыцца  нават  да 
працэсу  абмеркавання  нічым 
не скончыліся, а на законапра­
ект  "Аб  альтэрнатыўнай  гра­
мадзянскай  службе"  наогул 
налажылі  грыф  "Для  службо­
вага карыстання", “каб не даць 
грамадскасці з ім азнаёміцца”.

ІГНАТ ХАДЗЬКЕВІЧ

ДЗЯРЖАВА — ТРЭЦІ СЕКТАР: 
СУПРАЦА “СЛАБАЯ І НЕЭФЕКТЫЎНАЯ”
У мінулым нумары “ТіЦ” мы распавялі аб рэзанан-
снай заяве кіраўніка прэзідэнцкай адміністрацыі 
Уладзіміра Макея, які пажадаў, каб падначалены яму 
Грамадска-кансультатыўны савет быў прадстаўлены 
на Форуме грамадзянскай супольнасці (ФГС) Усходня-
га партнёрства. З рэакцыяй трэцяга сектара на гэтую 
заяву мы вас ужо азнаёмілі.

Форум  грамадзянскай  супольнасці  (ФГС)  Усходняга  парт­
нёрства  —  ініцыятывы  Еўразвяза,  якая  мусіць  спрыяць  палі­
тычнаму  і  эканамічнаму  набліжэнню  да  Еўропы  шасці  пост­
савецкіх  рэспублік  (Азербайджана,  Арменіі,  Беларусі,  Грузіі 
і  Малдовы)  —  быў  створаны  з  мэтай  умацавання  кантактаў  і 
дыялога паміж НДА і дзяржаўнымі органамі. 

Першае  пасяджэнне  Форуму  грамадзянскай  супольнасці 
адбылося  ў  лістападзе  2009  года  ў  Бруселі.  У  ім  узялі  ўдзел 
больш  за  200  дэлегатаў,  сярод  якіх  былі  прадстаўнікі  27  не­
дзяржаўных  і  праўладных  грамадскіх  арганізацый  Беларусі. 
Галоўным вынікам форуму стала стварэнне Каардынацыйнага 
камітэта,  які  курыруе  функцыянаванне  грамадзянскай  плат­
формы. Беларусь у ім прадстаўляюць адразу двое — старшы­
ня міжнароднага кансорцыума “ЕўраБеларусь" Улад Вялічка  і 
лідар Асамблеі НДА Беларусі Сяргей Мацкевіч.

Галоўнае  дасягненне  першага  года  існавання  ФГС  —  тое, 
што  ягоныя  прадстаўнікі  атрымалі  магчымасць  прысутніча­
ць  на  міжурадавых  сустрэчах  прадстаўнікоў  урадаў  краін  — 
сяброў Усходняга партнёрства і Еўразвяза, а значыць, і ўплы­
ваць на гэты працэс у перспектыве.

 НАПАМІН

Пакуль да трэцяга сектару ў нас ставяцца прыблізна так

З жыцця рэгіёнаў

Нагадаем чытачам, што 
з сярэдзіны года ў кране 
па ініцыятыве шэрагу 
моладзевых і праваа-
барончых арганізацый 
актыўна вялася грамад-
ская кампанія за адмену 
прымусовага размер-
кавання выпускнікоў 
навучальных (найперш, 
вышэйшых) устаноў.

Тады  ж  актывісты,  у  пры­
ватнасці магілёўскія, атрымалі 
афіцыйны  адказ  магілёўскіх 
дэпутатаў  Палаты  прадстаўні­
коў  па  гэтай  праблеме.  Са 
спасылкай  на  Міністэрства 
адукацыі дэпутаты паведамілі, 
што  адмена  размеркавання 
“немэтазгодная”.  Ніякія  до­
вады  актывістаў  (ды  ці  ўвогу­
ле  ўдумваліся  ў  іх  дэпутаты, 
аналізавалі?)  не  былі  прыня­
ты:  немэтазгодна  —  і  ўсё  тут! 
Здараюцца іншым разам у нас 
недарэчныя  выпадкі,  прызна­
валі  паміж  радкоў  афіцыйнай 
паперы  дэпутаты  (даклад­
на  як  спявалася  за  кадрам  у 
колішнім савецкім міліцэйскім 
серыяле:  “...если кто-то кое-
где у нас порой...”),  але  яны 
не  ўплываюць  на  агульную  і 
бясспрэчную  правільнасць  і 
неабходнасць  дзяржаўнага 
размеркавання  выпускнікоў. 
Цікава,  а  якая  колькасць  “не­
дарэчных выпадкаў” патрэбна 
міністэрству  і  дэпутатам  для 
таго,  каб  паглядзець  на  праб­
лему з больш гуманнага пунк­
та гледжання?

ДЫ ЎСЯГО-ТА 300 КМ...
Магіляўчанін Дзмітрый 

К. (поўнае  прозвішча,  як  і  ін­
шыя  дакладныя  звесткі  пра 
гэтую  гісторыю,  ёсць  у  рэ­
дакцыі),  выпускнік  адной  з 
беларускіх  ВНУ,  незадоўга  да 
заканчэння  вучобы  ажаніўся. 
Маладыя  муж  і  жонка  з  хва­
ляваннем  (а  жонка  Дзмітрыя 
— таксама выпускніца той жа 
ВНУ)  чакалі  атрымання  ды­
пломаў  і  размеркавання.  Іх  і 
размеркавалі:  яго  —  у  адзін 
далёкі раён, яе — у  іншы такі 
ж.  Камісія  не  ўзяла  пад  увагу 
тое,  што  ў  маладых  спецы­
ялістаў на руках была афіцый­
ная  згода  адной  з  магілёўскіх 
школ  на  тое,  каб  прыняць 
абаіх  на  працу.  Расстроеныя 
адмовай  камісіі  ўвайсці  ў  іх 
становішча,  дыпламаваныя 
педагогі  лёгка  падлічылі,  што 
іх  развялі­раскідалі  адзін  ад 
аднаго  ажно  на  300  км.  Пры 
гэтым  нехта  з  камісіі  даў  такі 
каментарый:  для  сапраўднага 
кахання  ніякія  адлегласці  не 
страшныя. 

Далейшая апеляцыя Дзміт­
рыя  і  Алены  да  аддзела  аду­
кацыі  нічога  не  дала  —  там 
не  пажадалі  ўмешвацца  “ва 
ўнутраныя справы інстытута”. 
Больш  за  тое,  у  неафіцыйнай 
форме,  як  гаворыцца,  не  для 
пратакола,  супрацоўніца  ад­
дзела  падкрэсліла,  што  яны, 
маладыя муж і жонка, ні ў кога 
ж  не  пыталіся,  калі  браліся 
шлюбам, вось і давядзецца ця­
пер ім адпрацаваць “як трэба” 
два  гады  там,  куды  дзяржава 
пасылае,  бо  ў  яе,  маўляў,  так­
сама  ёсць  свае  планы.  А  калі 
яны,  тады  яшчэ  будучыя  спе­
цыялісты, хацелі быць ва ўсім 
вольнымі, то і трэба было ісці 
на платнае навучанне.

Дарэчы,  Дзмітрый,  сапраў­
ды,  спачатку  быў  залічаны  на 
платнае  аддзяленне.  Аднак, 
калі  пачаў  паказваць  трыва­
лыя  добрыя  вынікі  ў  вучобе, 
грамадскім  жыцці  і  паводзі­
нах,  то  яго  перавялі  на  бюд­
жэтнае  аддзяленне.  Пра  ўсё 
гэта  ён  і  нагадаў  начальніку 
аддзела  адукацыі.  Аднак  той 

расцаніў гэта ўвогуле як нейкі 
хітрык з боку былога студэнта, 
маўляў, замест таго, каб дзяка­
ваць  установе  і  дзяржаве  за 
праяўлены  клопат,  ён,  Дзміт­
рый,  бярэцца  абскарджваць 
цалкам законнае рашэнне...

АДЧАЙНАЕ І ВЫМУШАНАЕ 
РАШЭННЕ

Не  дамагчыся  ўвагі  да  ма­
ладой  сям’і  і  не  знайшоўшы 
нідзе  падтрымкі,  Алена  выра­
шыла ўвогуле не выходзіць на 
працу і на месца размеркаван­
ня  не  ехаць.  Яна  не  схавался 
ціхенька  ў  Магілёве,  а  падала 
скаргу  на  размеркавальную 
камісію  і  на  аддзел  адукацыі 
— як гаворыцца, у вышэйшую 
інстанцыю. Аднак і інстытут не 
стаў  пасіўна  чакаць  развіцця 
сітуацыі  –  установа  паскард­
зілася  на  маладых  у  суд.  Гэта 
прымусіла іх абаіх кінуць пра­
цу і ўвогуле з’ехаць з краіны. 

Зараз  іх  справай  (во  як,  і 
справа ўжо ёсць, хаця, калі б ка­
місія праявіла гуманнасць і ўва­
гу,  ніякай  бы  “справе”  і  заваду 
не  было  б)  займаецца  адвакат. 
А самі маладыя, як паведамляю­
ць, гатовы нават падаць на палі­
тычную эміграцыю, але без ста­
ноўчага  рашэння  на  конт  сябе 
назад не вернуцца. Бо ў суд жа 
на іх падалі, каб спагнаць затра­
ты  на  навучанне.  Грошы  гэтыя 
немалыя,  а  дзе  іх  узяць  мала­
дым людзям?

Вось  і  ўзнікае  пытанне:  а 
ці  так  ужо  абавязкова  трэба 
было даводзіць зусім, здавала­
ся  б,  шараговае  пытанне  раз­
меркавання да судова­эмігра­
цыйнай сітуацыі?

ЯН ШЫШКА

ЛЕПШ ЭМІГРАЦЫЯ, ЧЫМ ПРАЦА 
ПА РАЗМЕРКАВАННІ? 

"Я прапаноўваў беларускім 
уладам  крочыць  за  досведам 
Расіі,  Украіны  і  Казахстана, 
дзе  ўжо  распрацаваны  эскізы 

медаля  для  ўдзельнікаў  лікві­
дацыі аварыі на ЧАЭС. Акрамя 
таго, я выконваў калектыўную 
просьбу  ліквідатараў  і  прасіў 

уключыць у парадак сумесна­
га пасяджэння Парламенцкага 
сходу Расіі і Беларусі пытанне 
аб  уніфікацыі  заканадаўства 
"Аб  сацыяльнай  абароне  гра­
мадзян, якія пацярпелі ад ава­
рыі  на  Чарнобыльскай  АЭС", 
—  удакладніў  для  "Свабоды" 
Аляксандр Валчанін.

Па словах суразмоўцы, яго 
пісьмовы  зварот  накіравалі 

з  адміністрацыі  прэзідэнта 
ў  дэпартамент  па  ліквідацыі 
вынікаў  катастрофы  на  Чар­
нобыльскай  АЭС.  Адтуль, 
у  сваю  чаргу,  паведамілі: 
"Планам  мерапрыемстваў  да 
25­й  гадавіны  катастрофы  на 
ЧАЭС, які быў зацверджаны 11 
жніўня  2010  года  намеснікам 
прэм'ер­міністра  І.Бамбізам, 
прадугледжаны  выраб  памят­
нага жэтона для ўручэння ўд­
зельнікам  ліквідацыі  наступс­
тваў катастрофы на ЧАЭС". 

РАДЫЁ СВАБОДА

ПРАСІЛІ МЕДАЛЬ, А ДАДУЦЬ ЖЭТОН
Старшыня камісіі АГП па праблемах Чарнобыля жыхар Жодзіна 
Аляксандр Валчанін атрымаў афіцыйны адказ на свой зварот 
да кіраўніка адміністрацыі прэзідэнта Уладзіміра Макея з про-
сьбай вырашыць пытанне аб заснаванні памятнай узнагароды 
да 25-й гадавіны аварыі на Чарнобыльскай АЭС.

Усё часцей выпускнікаў ВНУ ставяць перад незайдросным вы-
барам

на гэты нумар вы можаце адправіць СМС з просьбай  

аформіць падпіску “Тут і цяпер” на свой адрас

падпіска на газету “Тут і цяпер” - БЯСПЛАТНАЯ

Паміж  гэтымі  падзеямі,  што  адбыліся 
на  процілеглых  канцах  зямнога  шара  з 
розніцай  у  паўгода,  на  першы  погляд, 
няма нічога агульнага. (Між іншым, павод­
ле законаў геаграфіі, у Чылі цяпер акурат 
другі месяц вясны.) 

І  ўсё  ж  такі  міжволі  хочацца  правес­
ці паралелі. Справа не толькі ў тым, што 
Польшча  і  Чылі  —  краіны  каталіцкія.  У 
Польшчы ў дні трагедыі крыж быў сімва­
лам  жалобы  і  памяці,  у  Чылі  –  сімвалам 
надзеі  і  ўратавання.  У  абедзвюх  краінах 
у  драматычныя  дні  мы  ўсюды  бачылі 
нацыянальныя  сцягі.  Запомнілася,  як 
адзін  з  чылійскіх  гарнякоў,  яшчэ  не  пас­
пеўшы  выйсці  з  ратавальнай  капсулы, 
у  якой  яго  падымалі  наверх,  выпрастаў 
чылійскі  сцяг.  Галоўнае,  што  ў  абодвух 
выпадках у дні выпрабаванняў на першы 
план выйшлі патрыятызм і салідарнасць. 
Праўда, у Польшчы грамадства выгляда­
ла  згуртаваным  толькі  першыя  некалькі 
дзён.  Потым  пачаліся  спрэчкі  аб  тым,  ці 
варта хаваць целы Леха Качыньскага і яго 
жонкі  ў  замку  Вавель,  побач  з  каралямі; 
што  стала  прычынай  авіякатастрофы,  ці 
трэба было прэм’ер­міністру Туску абды­
мацца з Пуціным і г.д. 

У  Чылі  падзеі  развіваліся  зусім  інакш. 
Калі  на  шахце  адбыўся  выбух,  многія 
палічылі,  што  ў  гарнякоў,  якія  ў  той  мо­
мант  працавалі  пад  зямлёй,  няма  ніякіх 

шанцаў  выжыць.  Аднак  сваякі  шахцёраў 
у гэта не паверылі. Яны разбілі намётавы 
лагер  Esperanza  (“Надзея”)  каля  залата­
меднай шахты Сан­Хасе. (Гэтая шахта ця­
пер  назаўсёды  будзе  засыпана).  Праз  17 
дзён стала вядома, што шахцёры жывыя.

Тое, што зрабілі чылійскія інжынеры ў 
наступныя два месяцы, і тое, як паводзілі 
сябе гарнякі, вымушаныя семдзесят дзён 
чакаць  свайго  вызвалення  ў  душнай  пя­
чоры пры тэмпературы плюс 35 градусаў, 
назавуць  цудам.  Але  сапраўдным  цудам 
было  не  толькі  гэта.  Як  толькі  чылійцы 
даведаліся  пра  лёс  сваіх  суайчыннікаў, 
яны  не  проста  ўтаропіліся  ў  тэлеэкраны 
(у  першыя  дні  інжынерам  удалося  пра­
весці пад зямлю праз свідравіну кабель з 
тэлекамерай, і за тым, што там адбывала­
ся, магла сачыць уся краіна). Да шахцёраў 
патокам  пайшлі  лісты,  мільёны  людзей 
разам са сваякамі гарнякоў маліліся за іх, 
выказвалі шчырыя словы падтрымкі.

Ну а тое, што адбывалася ў краіне ў дні 
вызвалення з падземнага палону, бачылі 
тэлегледачы ва ўсім свеце.

Выявілася,  што  не  толькі  спартыўныя 
перамогі  нацыянальных  каманд  могуць 
выклікаць  усеагульны  выбух  энтузіяз­
му. Подзвіг выратавання людзей — вось 
дзе  радасць  і  сапраўдная  падстава  для 
гордасці!  (Які  кантраст  з  катастрофай  на 

шахце ў расійскім Кузбасе, дзе на пачатку 
лета  гарнякоў  пад  зямлёй  перасталі  шу­
каць “з­за безнадзейнасці” ўсяго праз не­
калькі дзён пасля аварыі, хоць там маглі 
заставацца жывыя людзі.)

У  70­я  гады  мінулага  стагоддзя  Чылі 
перажыла ваенны пераварот і дыктатуру 
Піначэта.  З  1990  па  2004  год  у  Чылі  пра­
цавала Камісія праўды і прымірэння, якая 
рэабілітавала  і  прызначыла  пенсіі  дзя­
сяткам тысяч людзей, якія хоць у нейкай 
меры пацярпелі ў гады праўлення хунты. 
Тыя, хто спрычыніўся да рэпрэсій супра­
ць  апазіцыі,  згодна  амністыі  вызвалены 
ад крымінальнага пераследу. Але ў краі­
не  апошнім  часам  расце  хваля  патраба­
ванняў аддаць злачынцаў пад суд.

Спатрэбіліся  чвэрць  стагоддзя  сва­
боднага  дэмакратычнага  развіцця  гра­
мадства  і  змена  некалькіх  прэзідэнтаў 
(папярэднікам  цяперашняга  кіраўніка 
дзяржавы Себасцьяна Піньеры восем га­
доў  была  жанчына  —  Мішэль  Бачалет), 
каб нацыя адчула сваю годнасць.

Гэта можа падацца спрэчным, але на­
мётавы лагер на Кастрычніцкай плошчы ў 
Мінску ў сакавіку 2006 года быў праявай 
не палітыкі, а менавіта наяўнасці годнас­
ці — чалавечай і нацыянальнай. Ці блісне 
яшчэ раз прамень надзеі?

МАКСІМ ПЕШКА

Што б нас ні чакала наперадзе ў 
бліжэйшыя месяцы, найбольш 
знакавымі падзеямі 2010 года, 
думаю, можна назваць дзве. 
Першая трагічная — гібель 10 
красавіка прэзідэнта Польшчы 
Леха Качыньскага і яшчэ 95-ці 
членаў польскай дэлегацыі ў 
авіякатастрофе пад Смаленскам. 
Другая радасная — вызваленне з 
падземнага палону 33-х чылійскіх 
гарнякоў.

У  тое,  што  цябе  не  спыняць,  спачатку  трэба  паверыць  самому

НАМЁТАВЫ ЛАГЕР НАДЗЕІ


